
Il-Pjan ta’ investiment 
għall-Ewropa: x’se jiksbu 
l-investituri?
Mela #investEU

Opportunitajiet ta’ investiment 
fl-Ewropa għall-investituri madwar 
id-dinja kollha

Il-Pjan ta’ Investiment, permezz tal-mezz ta’ 
finanzjament tiegħu – il-Fond Ewropew għall-
Investimenti Strateġiċi (FEIS) – jipprovdi lill-investituri 
l-opportunità li jinvestu fi proġetti infrastrutturali u ta’
innovazzjoni ta’ kwalità għolja kif ukoll SMEs madwar
l-Ewropa. Dan l-investiment isir flimkien ma’ istituzzjoni
kklassifikata AAA b’rekord ippruvat u esperjenza unika
fis-swieq Ewropej: il-Grupp tal-Bank Ewropew tal-
Investiment (BEI). Il-Grupp tal-BEI jieħu sehem sinifikanti
fir-riskju kumplessiv fi proġetti solidi, ekonomikament
u finanzjarjament vijabbli magħżulin minn kumitat ta’
esperti tas-suq indipendenti, u l-FEIS jipprovdi garanzija
għall-ewwel telf. Il-proġetti tal-FEIS huma miftuħin
għall-investituri madwar id-dinja.

Portafoll vast ta’ setturi u pajjiżi 

Permezz tal-FEIS, l-investituri jistgħu jsibu l-opportunità 
li tgħodd għalihom l-iktar. Opportunitajiet ta’ investiment 
huma disponibbli madwar l-UE u jinkludu firxa vasta 
ta’ setturi – minn diġitali, tat-trasport u tal-enerġija 
għall-edukazzjoni, is-saħħa, ir-riċerka, l-iżvilupp u 
l-innovazzjoni, għall-enerġija rinnovabbli u l-effiċjenza
tar-riżorsi, għall-appoġġ għal negozji ġodda f’istadju
bikri (startups) u l-SMEs. L-investituri jistgħu jikkoinvestu
fi proġetti individwali jew fi pjattaformi ta’ investiment
b’fokus tematiku jew reġjonali sabiex jibbenefikaw minn
ekonomiji ta’ skala sinifikanti.

Il-Pjan ta’ Investiment għall-Ewropa

L-UE nediet inizjattiva sabiex terġa’ tibda t-tkabbir, toħloq
impjiegi u terġa’ tqajjem l-investiment strateġiku f’setturi
ewlenin fl-Ewropa. Il-Pjan ta’ Investiment għall-Ewropa
jipprovdi opportunitajiet ġodda għall-investituri fl-UE u
barra l-UE billi:

-  jagħmel użu intelliġenti tar-riżorsi finanzjarji;
-  jipprovdi viżibilità u assistenza teknika għal proġetti ta’

investiment;
-  ineħħi ostakli speċifiċi għas-settur u amministrattivi

għall-investiment.

Ingħaqad ma’ InvestEU

Għal informazzjoni aġġornata dwar il-Pjan ta’ Investiment 
għall-Ewropa:

ec.europa.eu/invest-eu
#investEU

Pjan ta’ Investiment għall-Ewropa

http://ec.europa.eu/priorities/jobs-growth-and-investment/investment-plan_en


Pipeline trasparenti ta’ proġetti 
ta’ investiment Ewropej 

Minbarra l-opportunitajiet ta’ koinvestiment mal-Grupp 
tal-BEI, il-Portal Ewropew ta’ Proġetti ta’ Investiment (PEPI) 
jipprovdi lill-investituri madwar id-dinja portal fuq il-web 
mingħajr ħlas, disponibbli pubblikament fejn fih jistgħu 
jinstabu opportunitajiet ta’ investiment fl-Ewropa. Dan 
joffri kriterji ta’ tiftix avvanzat u filtrazzjoni, li jagħmluha 
faċli għall-investituri biex isibu proġetti skont il-preferenzi 
tagħhom. Il-proġetti murija fuq il-Portal jiswew mill-inqas 
EUR 10 miljun u jkopru setturi b’potenzjal għoli bħalma 
huma l-infrastruttura u l-innovazzjoni.

Il-Portal huwa disponibbli fuq 
https://ec.europa.eu/eipp/desktop/mt/index.html

Assistenza teknika għal proġetti 
ta’ kwalità għolja

Permezz taċ-Ċentru Ewropew ta’ Konsulenza 
għall-Investimenti (EIAH), il-BEI u l-Kummissjoni qed 
jipprovdu assistenza teknika u pariri apposta lill-promoturi 
tal-proġetti privati u pubbliċi. Dan se jiġġenera iktar 
opportunitajiet ta’ investiment fl-Ewropa li huma aħjar, 
inklużi proġetti transkonfinali u dawk f’setturi innovattivi 
u b’potenzjal għoli.

Iċ-Ċentru huwa disponibbli fuq http://www.eib.org/eiah/

Għal opportunitajiet ta’ investiment fl-infrastruttura, jekk 
jogħġbok ikkuntattja l-BEI direttament:
http://www.eib.org/infocentre/contact/offices/index.htm 

Għal opportunitajiet ta’ investiment f’fondi ta’ ekwità 
maħsuba għal negozji ġodda f’istadju bikri u SMEs, jekk 
jogħġbok ikkonsulta l-intermedjarji ta’ ekwità attivi fil-
pajjiż ta’ interess tiegħek: 
http://www.eif.org/what_we_do/where/index.htm

